
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তিনি এগুলো মেজে ঘষে সংশোধন করে ছাপতে চান। লেখকরা যদি সম্মতি দেন তাহলে এ কাজে প্রবৃত্ত হওয়া যায়। রামানন্দবাবু হয় ত সম্মতি আনিয়ে নিতে পারবেন । কিন্তু আমার খুব ভাল গল্পগুলো যে তর্জমা হয়েছে এমন আমার মনে হয় না ।
আমি এ দেশে অক্টোবরের শেষ পর্য্যন্ত থাকব। তার পরে আমেরিকায় যাত্রা করব । ইতিমধ্যে এখানকার কাজ সমস্ত
শেষ করে যেতে হবে ।
এখানে বেশি যে লিখতে পারি তা নয়— সময়ও বেশি পাই নে, শরীরও যে খুব ভাল তা বলতে পারি নে, যা কিছু লিখি সমস্ত শান্তিনিকেতনে গিয়ে পৌছয়। সেখানকার ভাণ্ডারীর কাছ থেকে তোমাদের প্রবাসীর জন্যে যদি কিছু মাঝে মাঝে আদায় করে নিতে পার চেষ্টা করে দেখো । তত্ত্ববোধিনীর পাত্র পূর্ণ হয়ে যা উপচে পড়বে তা বিতরণ করতে বোধ হয় অজিত কৃপণতা করবে না ।
এবার থেকে কুকেদের কেয়ারে আমাকে পত্র ও পত্রিকা না দিয়ে ২১ নম্বর ক্রমোয়েল রোডের ঠিকানায় দিয়ো—
তাহলে একটু শীঘ্র পাওয়া যায়। রামানন্দবাবুকে আমার নমস্কার জানিয়ো । এবং শাস্তা সীতাকে বোলো এখানকার
দৈত্যপুরীর সদর রাস্তার ধারে বসে তাদের সেই শীর্ণ নিভৃত
গলিটির কথা মাঝে মাঝে মনে পড়ে । ইতি ২০ ভাদ্র ১৩১৯
তোমাদের
শ্রীরবীন্দ্রনাথ ঠাকুর পুঃ– কবির খবর এসে অবধি পাই নি । সত্যেন্দ্র কেমন

		 এই পাতা শেষ সম্পাদিত হয়েছে ০৮:৪৪টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

